
Shri Guruvayupuresa Suprabhatam

ஶ்ரீகு³ருவாயுபுரேஶஸுப்ரபா⁴தம்

உத்திஷ்ட² க்ரு’ஷ்ண கு³ருவாயுபுரேஶ ஶௌரே
உத்திஷ்ட² தே³வ வஸுதே³வஸுபுண்யமூர்தே ।
உத்திஷ்ட² மாத⁴வ ஜநார்த³ந ராதி⁴கேஶ
த்ரைலோக்யமேதத³கி²லம் குரு மங்க³ளாட்⁴யம் ॥ 1॥
ஶ்ரீஜாமத³க்³ந்யபு⁴வி ஸர்வஜக³த்³தி⁴தார்தே²
ஜீவேந மாருதயுதேந க்ரு’தப்ரதிஷ்ட²ம் ।
கு³ர்வாதி³வாயுபுரநாத²மநாத²நாத²ம்
வாசா நமாமி மநஸாம் வசஸாமக³ம்யம் ॥ 2॥
விஶ்வப்ரகாஶ கு³ருவாயுக்ரு’தப்ரதிஷ்ட²

க்ஷேத்ரஜ்ஞரூப பரமேஶ்வர விஶ்வப³ந்தோ⁴ ।
ஆநந்த³ரூப ஜக³தாம் ஸ்தி²திஸ்ரு’ஷ்டி ஹேதோ
ஸ்வாத்மாநமேவ ப⁴க³வந்தமபீ⁴ஷ்டவீமி ॥ 3॥
மாயாக்³ரு’ஹீதவிதி⁴விஷ்ணுமஹேஶரூப
ஸூத்ராத்ம வாயுகு³ருகே³ஹக³விஶ்வரூப ।
விஶ்வோத்³ப⁴வப்ரலயகேலிஷுலோல பூ⁴மந்
ப்³ரஹ்மாத்மரூப ப³ஹுரூப நமோ நமஸ்தே ॥ 4॥
மாயாமஹாஜவநிகாபிஹிதாத்மத்³ரு’ஷ்டி:

விஶ்வோத்³ப⁴வ ப்ரலயகேலிஷு ஜாக³ரூகம் ।
நித்யப்ரபு³த்³த⁴மபி போ³த⁴யிதும் ப்ரவ்ரு’த்த:
ஸூர்யம் தமோவ்ரு’தமவைதி தமோऽந்த⁴த்³ரு’ஷ்டி:॥ 5॥
நித்³ரா ந தேऽஸ்தி ஜிதமாய ஸதா³ऽப்ரமேய
மாயாப்ரபஞ்சநவநாடகஸூத்ரதா⁴ரிந் ।
லோகாநுஸாரவிதா⁴ய நநு போ³த்⁴யஸே த்வம்
வாதாலயேஶ்வர விபோ⁴ தவ ஸுப்ரபா⁴தம் ॥ 6॥

ஶ்ரீவ்யாஸநாரத³ஸநந்த³ஸநத்குமார-
து³ர்வாஸக³ர்க³கபிலாத்³யகி²லா முநீந்த்³ரா: ।
ப்ராப்தா ஹரே தவ பதா³ம்பு³ஜத³ர்ஶநார்த²ம்
வாதாலயேஶ்வர விபோ⁴ தவ ஸுப்ரபா⁴தம் ॥ 7॥
ப்ரத்யூஷபூஜநரதா: கில பூஜகாஸ்தே
புஷ்போபஹாரதுளஸீத³தி⁴து³க்³த⁴ஹஸ்தா: ।
ஸம்போ³த⁴யந்தி ப⁴க³வந் ஶ்ருதிஸூக்தபாடை:²

வாதாலயேஶ்வர விபோ⁴ தவ ஸுப்ரபா⁴தம் ॥ 8॥
ப⁴க்தா ஜநா:ஸுகத³லீப²லஶர்கராதி³
ஹையங்க³வீநப்ரு’து²காந்விதலாஜபூபாந் ।
துப்⁴யம் நிவேத³யிதுமத்³ய ஸமாக³தாஸ்தே
வாதாலயேஶ்வர விபோ⁴ தவ ஸுப்ரபா⁴தம் ॥ 9॥
வாதாதி³ரோக³பரிபீடி³தஸர்வகா³த்ரா:
தூ³ராத்ஸமேத்ய ஸததம் த்வயி ப⁴க்தியுக்தா: ।
க்ரு’ஷ்ணாச்யுதாக⁴ஹரணாம்பு³ஜநாப⁴ விஷ்ணோ
நாராயணாம்பு³ஜப⁴வாதி³நிஷேவிதாங்க்⁴ரே ।
மாம் பாஹி வாதபுரநாத²ஸமீரயந்தி
வாதாலயேஶ்வர விபோ⁴ தவ ஸுப்ரபா⁴தம் ॥ 10॥
தூ³ராத்ஸமேத்ய மநுஜாஸ்தவ சக்ரதீர்தே²
ஸ்நாத்வா விஶுத்³த⁴ஹ்ரு’த³யா: ப²லபுஷ்பஹஸ்தா: ।
த்வத்புண்யநாமக³ணஜாபரதா ப⁴ஜந்தே
வாதாலயேஶ்வர விபோ⁴ தவ ஸுப்ரபா⁴தம் ॥ 11॥
த்வாம் தே³வகீ ச வஸுதே³வஸுதஶ்ச நந்த:³
ஸுப்தப்ரபு³த்³த⁴மிஹ து³க்³த⁴கரா யஶோதா³ ।
த்வத்ப்ரேமபா⁴ரப⁴ரிதா: ப்ரதிபாலயந்தி
வாதாலயேஶ்வர விபோ⁴ தவ ஸுப்ரபா⁴தம் ॥ 12॥
மாயாத்ததே³ஹ மது⁴ஸூத³ந விஶ்வமூர்தே
காயாத்தவார்சிதபதா³ம்பு³ஜ புண்யகீர்தே ।
ராதா⁴த⁴ரஸ்த²மது⁴லோலுப ரம்யமூர்தே
வாதாலயேஶ்வர விபோ⁴ தவ ஸுப்ரபா⁴தம் ॥ 13॥

மீநாக்ரு’தே ஶ்ருதிஸமுத்³த⁴ரணாய பூர்வம்
கூர்மாக்ரு’தே கி³ரிஸமுத்³த⁴ரணாய பஶ்சாத் ।
கோலாக்ரு’தே க்ஷிதிஸமுத்³த⁴ரணாய பூ⁴மந்
கோ³பால ஸுந்த³ர விபோ⁴ தவ ஸுப்ரபா⁴தம் ॥ 14॥
ஶ்ரீநாரஸிம்ஹ தி³திஜக்ஷயஹேதுபூ⁴த
ப்ரஹ்லாத³ரக்ஷக விபோ⁴ வடுவாமநாக்²ய ।
ஶ்ரீராம பா⁴ர்க³வ ஹலாயுத⁴ க்ரு’ஷ்ண கல்கிந்
வாதாலயேஶ்வர விபோ⁴ தவ ஸுப்ரபா⁴தம் ॥ 15॥
ஶ்ரீக்ரு’ஷ்ண வ்ரு’ஷ்ணிவர யாத³வ ராதி⁴கேஶ
கோ³வர்த⁴நோத்³த⁴ரண கம்ஸவிநாஶ ஶௌரே ।
கோ³பால வேணுத⁴ர பாண்டு³ஸுதைகப³ந்தோ⁴
ஶ்ரீமாருதாலயவிபோ⁴ தவ ஸுப்ரபா⁴தம் ॥ 16॥
க்ரு’ஷ்ணேதி வர்ணயுக³மத்ர ஸுகீர்தநேந
ப⁴க்தாஸ்தரந்தி ப⁴வஸிந்து⁴மயத்நதோ ஹி ।
ஸத்யேவமேநமதிதீ³நமுபேக்ஷஸே கிம்
க்ரு’ஷ்ணாகி²லேஶ்வர விபோ⁴ தவ ஸுப்ரபா⁴தம் ॥ 17॥
நித்யம் ச பா⁴க³வதவாசநப³த்³த⁴தீ³க்ஷா:
ப⁴க்தா: கதா²ஶ்ரவணகௌதுகிநஶ்ச ஶௌரே ।
த்வத்ஸந்நிதா⁴வநுமதிம் கில தேऽர்த²யந்தே
வாதாலயேஶ்வர ஸுஜாக³ரணம் தவாஸ்து ॥ 18॥ var விபோ⁴ தவ
ஸுப்ரபா⁴தம் ॥
ப⁴க்தாந் விலோகய த்³ரு’ஶா கருணார்த்³ரயா த்வம்
ஆஶ்வேவ தாநநுக்³ரு’ஹாண க்ரு’தார்த²யேஶ ।
த்வத்பாத³யோர்விதர ப⁴க்திமசஞ்சலாம் மே
நித்யம் க்³ரு’ணாமி வசஸா தவ மங்க³ளாநி ॥ 19॥
ஸர்வோபநிஷதீ³ட்³யாய நிர்கு³ணாய கு³ணாத்மநே ।
ஶங்கராபி⁴ந்நரூபாய ஸச்சித்³ரூபாய மங்க³ளம் ॥ 20॥
ஸத்யபா⁴மாஸமேதாய ஸத்யாநந்த³ஸ்வரூபிணே
ருக்மிணீப்ராணநாதா²ய லோகபூஜ்யாய மங்க³ளம் ॥ 21॥

ராதா⁴த⁴ரமது⁴ப்ரீதமாநஸாய மஹாத்மநே
கோ³பகோ³பீஸமேதாய கோ³பாலாயாஸ்து மங்க³ளம் ॥ 22॥
மங்க³ளம் வேத³வேத்³யாய வாஸுதே³வாய மங்க³ளம் ।
மங்க³ளம் பத்³மநாபா⁴ய புண்யஶ்லோகாய மங்க³ளம் ॥ 23॥
மங்க³ளம் பரமாநந்த³ப்³ரஹ்மரூபாய மங்க³ளம் ।
கு³ருவாயுபுரேஶாய ஶ்ரீக்ரு’ஷ்ணாயாஸ்து மங்க³ளம் ॥ 24॥
இதி ஶ்ரீகு³ருவாயுபுரேஶஸுப்ரபா⁴தம் ஸம்பூர்ணம் ।

